
2022 թվականի հունվար 24-ին, 05100010/290122/0005251 ապրանքների տարանցման հայտարարագրով, «Հայաստան» համահայկական հիմնադրամի անունով, Հայաստանի Հանրապետություն է ներմուծվել 2 տեղ, 26,860.0 կգ ընդհանուր քաշով, լազերային կտրող հաստոց՝ իր էլ․ կարգավորիչով և ծխի ֆիլտրով (XTC-F2560GP), որը հայտարարագրվել է «Հրաժարում հօգուտ պետության» մաքսային ընթացակարգով: Հիմք ընդունելով «Մաքսային կարգավորման մասին» ՀՀ օրենքի 145֊րդ հոդվածը, որոշման նախագծով առաջարկվում է նշված բեռը ՀՀ պետական եկամուտների կոմիտեի կողմից անհատույց փոխանցել  ՀՀ բարձր տեխնոլոգիական արդյունաբերության նախարարությանը, այնուհետև հետ վերցնել և նվիրել «Չարենցավանի հաստոցաշինական գործարան» բաց բաժնետիրական ընկերությանը՝ ռազմարդյունաբերության ոլորտում համապատասխան արտադրանքի ստեղծման  և փորձարկումներ իրականացնելու նպատակով։ 
Միաժամանակ պետք է նշել, որ «Չարենցավանի հաստոցաշինական գործարան» ԲԲԸ-ն իրականացնում է ՀՀ ռազմարդյունաբերության ոլորտում պետական բացառիկ պատվերներ և նվիրվող գույքի շահագործմամբ ընկերությունը հնարավորություն կունենա բարձրացնել պետական պատվերների իրականացման արդյունավետությունը:
Սույն որոշման նախագծի ընդունումը Հայաստանի Հանրապետության պետական բյուջեի եկամուտների և ծախսերի ավելացում կամ նվազեցում չի նախատեսում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ»․
Նախագիծը բխում է ՀՀ կառավարության 2021-2026թթ․ ծրագրի 2.3 «Բարձր տեխնոլոգիաներ» բաժնի «Ռազմարդյունաբերություն» ենթաբաժնի «արտադրական կարողությունների շեշտակի բարձրացում» դրույթից:

